
衛籍其家

　〈按賢以伶人得倖于　工宸濠遣使厚遺之使行賄丁用事蕭敬尙書陸完都督朱寧結爲內援禁中動靜莫〉

　〈不密報于濠故反謀盆問至是事覺詞連寧及發遣行至張家灣寧乃使盜往殺之以減口云〉

九月　上發京師至涿州留太監張忠私第○王守仁發

南昌將獻俘闕下張忠朱泰等謂當縱之鄱湖俟　上親

與遇戰而後奏凱論功連遣人迎至廣信守仁不聽乘夜

過王山張永巳候于杭州守仁至杭謂永曰江西之民久

遭濠毒今經大亂繼以旱災又供京邊軍餉困苦旣極必

逃聚山谷爲亂昔𦔳濠尙爲脇從今爲窮迫所激奸黨羣

起天下遂成土崩之勢至是興兵定亂不亦難乎永深然

之乃徐曰吾之此出爲羣小在官側欲調護左右以默輔

聖躬非爲掩功來也但　皇上順其意而行猶可挽囘萬

一若逆其意徒激群小之怒無救于天下大計矣于是守

仁信其無他以濠付之○上至南京命張忠寺同安邊伯

不泰左都督朱暉統領京邊官軍萬餘人前往江西勦捕

宸濠餘黨給事祝績御史章綸隨軍紀功時江西巳寧忠

等搜求微隱羅織平民妄濫誅戮以爲功而没入其財貨

軍馬駐省城五閱月糜費浩繁江西之民不勝其擾

　〈按朱泰卽許泰朱暉卽劉暉皆邊將賜姓也　嘉靖張忠及泰暉俱以罪廢斥霍文敏奏議日南征諸臣罪人〉

　〈巳執猶動衆出師地方巳寧乃殺民奏捷豹虎經過郡縣一空江西平民再遭荼毒誤先朝于過舉摇國是十〉

--

　〈將危攘人成功掩爲巳有張忠許泰之罪大矣〉

擢吉安府知府伍文定爲江西按察使贑州府知府邢珣

爲右參政以擒宸濠功也先是宸濠反江西諸司無官者

二閱月至是始銓補○改都御史王守仁廵撫江西

　〈按王守仁浙江餘姚人字伯安號陽明山人自幼聰明才辨擅名登進士授兵部主事值中官亂政以言事謫〉

　〈驛丞貴州文章氣節一時推重瑾誅復起累遷至右副都御史提督南贑等處軍務屢平劇寇至是復倡義計〉

　〈平寧藩之變勲業益隆　嘉靖初論功封新建伯旣而奉命廵撫兩廣撫平思田叛目盧蘇王受之亂以病䟽〉

　〈辭不待報而歸行至江西南康縣卒有　旨謂其不俟命離職擅還非大臣事君之道遂削其爵且斥其僞學〉

　〈榜示天下云葢陽明平生以講學自任四方之士從之遊者甚衆其學不宗程朱而以致良知爲說觀其答人〉

　〈論學書有日不思善不思惡時認本來面目此佛氏爲未識本來面目者設此方便本來面目卽吾聖人所謂〉

　〈良知格物致知之功卽佛氏之常惺惺亦是常存他本來面目耳又日夫良知一也以其妙用謂之神以其流〉

　〈行謂之氣以其凝聚謂之精安可以形象方所求哉眞陰之精卽眞陽之氣之母眞陽之氣卽眞陰之精之父〉

　〈陰根陽陽根陰亦非有二也苟吾良知之說明則凡若此類皆可以不言而喻矣又曰養德養身只是一事果〉

　〈能戒謹不睹恐懼不聞而專志于是則精住氣住神住而僊家所謂長生久視之說亦在其中矣按陽明講學〉

　〈全宗僊佛而假儒書以文之此三書之言乃其肯綮要妙固以大段漏露分明招認矣近日士大夫乃有以陽〉

　〈明爲眞聖學尊信傳授而隨聲以詆諸子亦獨何與愚謂陽明文章功業儘足以名世不消講學講學亦不必〉

　〈宗信佛老而詆訾程未反增一疣贅而爲文章功業之累矣卒來僞學之榜削爵之命惜夫愚于學部通辨辯〉

　〈之頗詳志道君子審之〉

庚辰〈正德十五年〉

正月　上在南京欲就南京舊壇大祀天地梁儲等言南












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/468&oldid=1387729”


					分类：	未校对




				

			
			
		

		
			

		 此页面最后编辑于2018年3月21日 (星期三) 12:21。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







